«Татарстан Республикасы Нурлат районы Покровский поселогын бетерү һәм «Нурлат муниципаль районы» муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында» Татарстан Республикасы Законына үзгәрешләр кертү хакында» Татарстан Республикасы законы проектына

«Татарстан Республикасы Нурлат районы Покровский поселогын бетерү турында һәм «Нурлат муниципаль районы» муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында» Татарстан Республикасы Законына үзгәрешләр кертү хакында» Татарстан Республикасы законы проекты Татарстан Республикасы Нурлат районының Покровский поселогын бетерү максатыннан әзерләнде.
Нурлат муниципаль районы Яңа Тумба авыл җирлеге территориясендә урнашкан Покровский поселогы торак пункт билгеләрен югалтты һәм алга таба үсеш перспективасы күренми.
Торак пункт территориясендә даими яшәүче халык, юл-транспорт инфраструктурасы, инженерлык коммуникацияләре, социаль, мәдәни, көнкүреш билгеләнешендәге объектлар, сәүдә, торак йортлар, төзелешләр, корылмалар, күчемсез мөлкәтнең башка объектлары юк.
«Татарстан Республикасының Техник инвентаризация һәм кадастр эшләре бюросы» АҖенең Нурлат филиалы белешмәләренә караганда, 2025 елның 25 февралендәге 32-09/118 номерлы белешмә нигезендә «БТИ» АҖенең Нурлат филиалы архив фондында Нурлат районы Яңа Тумба авыл җирлегенең Покровский поселогында урнашкан милек хокукын теркәү турындагы белешмәләр юк. 
Россия Эчке эшләр министрлыгының Нурлат районы буенча Эчке эшләр бүлегенең 2025 елның 04 августындагы миграция мәсьәләләре буенча бүлекчәсе белешмәсе, архив мәгълүматлары нигезендә Нурлат муниципаль районы Яңа Тумба авыл җирлегенең Покровский поселогы территориясендә яшәү урыны һәм тору урыны буенча теркәлүчеләр юк.
Бердәм дәүләт реестрының 2026 елның 03 февралендәге 471-э 11 номерлы «Роскодастр» гавами-хокукый компаниясе тарафыннан тапшырылган күчемсез милек турындагы мәгълүматларына караганда, Нурлат районы Яңа Тумба авыл җирлегенең Покровский поселогы территориясендә индивидуаль торак төзелеше өчен бирелгән җир кишәрлекләре һәм капиталь төзелеш объектлары юк.
Бәян ителгәннәрне исәпкә алып, Покровский поселогы торак пункт билгеләрен югалткан, фактта тормыш бармый һәм алга таба үсеш перспективалары күренми.
[bookmark: _GoBack]Покровский поселогында кешеләрнең даими һәм өстенлекле яшәвен һәм тормыш эшчәнлеген яңарту өчен нигезләр юк.
Фикер алышу нәтиҗәләре буенча «Яңа Тумба авыл җирлеге» муниципаль берәмлеге халкы торак пунктны бетерү инициативасын хуплады, законнарда каралган процедуралар үтәлде. Муниципаль районның һәм авыл җирлегенең вәкиллекле органнары тарафыннан тиешле карарлар кабул ителде.
Закон проектын кабул итү Татарстан Республикасы бюджетыннан өстәмә чыгымнар таләп итмәячәк.
